
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

OGASUN, FINANTZA ETA AURREKONTU SAILA

Lehenengo diputatu nagusiordea eta Ogasun, Finantza eta Aurrekontu Saileko foru diputatua-
ren 468/2022 Foru Agindua, uztailaren 28koa. Onestea sozietateen gaineko zergaren ordainketa 
zatikatuen 202 eta 222 ereduak araudi erkidearen mende dauden zergadunentzat, eta horiek 
telematikoki aurkezteko baldintza orokorrak

Maiatzaren 23ko 12/2002 Legearen bidez onetsi zen Euskal Autonomia Erkidegoarekiko 
Ekonomia Itunaren 14. artikuluaren arabera, sozietateen gaineko zerga araudi autonomoko 
tributu itundua da zerga egoitza EAEn duten subjektu pasiboentzat.

Hala ere, aurreko ekitaldiko eragiketen zenbatekoa 10 milioi eurotik gorakoa izan eta ekitaldi 
horretako eragiketa guztien 100eko 75 edo gehiago lurralde erkidean egin dituzten subjektu 
pasiboek, lurralde erkideko arauak bete beharko dituzte.

Halaber, Ekonomia Itunaren 21. artikuluaren arabera, ez-egoiliarren errentaren gaineko zerga 
tributu itundua da, eta Estatuak une bakoitzean ezarrita dituen edukizko eta formazko arau 
berberak erabiliko dira hura eraentzeko.

Hala ere, atzerriko egoiliarrak diren pertsona edo erakundeek Euskadin dituzten establezi-
mendu iraunkorrei aipatutako 14. artikuluan ezarritakoa aplikatuko zaie.

Sozietateen gaineko zergari buruzko azaroaren 27ko 27/2014 Legearen 40. artikuluaren ara-
bera, zergadunek ordainketa zatikatu bat egin beharko dute apiril, urri eta abenduko 1. egu-
nean abian den zergaldi bakoitzari dagokion likidazioaren kontura, aipatutako hilabeteetako 
lehenengo 20 egunetan.

Era berean, xedapen horretan ordainketa zatikatu horiek betetzeko epeak eta modalitateak 
arautzen dira.

Bestalde, martxoaren 5eko 5/2004 Legegintzako Errege Dekretuak onetsitako Ez-egoiliarren 
Errentaren gaineko Zergari buruzko Legearen testu bateginaren 23. artikuluaren 1. apartatuak 
xedatzen duenez, establezimendu iraunkorraren bidez errentak lortzen dituzten zerga horren 
zergadunek haren konturako ordainketa zatikatuak egin beharko dituzte, sozietateen gaineko 
zergari lotutako entitateen baldintza berberetan.

Lege horren 38.3 artikuluak betebehar bera ezartzen du atzerrian sortutako errenta eratxikipe-
naren araubideko erakunde batek jarduera ekonomikoa egiten badu Espainiako lurraldean eta 
jarduera horren zati bat edo dena, etengabe edo normalean, denetariko instalazio edo lantokien 
bidez egiten badu, edo halakoetan jarduten badu bere izenean eta kontura kontratuak egiteko 
baimena daukan agente baten bidez.

Euskal Autonomia Erkidegoarekiko Ekonomia Itunaren 17.bi artikuluak ezartzen duenez, zer-
gak bi administrazioei ordaindu behar dizkieten subjektu pasiboek lurralde bakoitzean egindako 
eragiketen bolumenaren proportzioan sartuko dute zergaren ordainketa zatikatua. Ondorio 
horietarako, zergaren azken aitorpen-likidazioan zehaztutako proportzioa aplikatuko da.

Bestalde, urriaren 6ko 32/2020 Foru Dekretuaren bidez, Arabako Foru Ogasunari aitorpenak 
eta autolikidazioak bide telematikoz aurkezteko baldintza eta eskakizun orokorrak arautu ziren.

Azaroaren 20ko 603/2020 Foru Aginduak 202 eta 222 ereduak sartu zituen nahitaez telema-
tikoki aurkeztu beharreko autolikidazio ereduen zerrendan. Bereziki, ezartzen du autolikidazio 
horiek telematikoki aurkeztu behar dituztela sozietateen gaineko zergaren zergadunek baldin 

eta, Ekonomia Itunean xedatutakoarekin bat etorriz, haiek Arabako Foru Aldundian aurkezteko 
eginbeharra badute.

Aurreko bi paragrafoetan azaldutakoa eta metatutako esperientzia ikusita, eta nahiz eta 
Arabako Foru Aldundiak araudi erkidearen mende dauden zergadunen esku jarri ordainketa 
zatikatuak egiteko betebeharra betetzea ahalbidetzen dieten beharrezko bitartekoak eta tresnak, 
beharrezkoa da bi eredu espezifiko onestea Arabako foru eremurako (202 eta 222 ereduak), 
aipatutako betebeharra betetzea errazteko.

Lehenengoa, 202 eredua, Sozietateen gaineko Zergari buruzko azaroaren 27ko 27/2014 Le-
gearen 40. artikuluaren eta martxoaren 5eko 5/2004 Legegintzako Errege Dekretuak onetsitako 
Ez-egoiliarren Errentaren gaineko Zergari buruzko Legearen testu bateginaren 23. eta 38. arti-
kuluen arabera horretara behartuta dauden zergadunek aurkeztu behar duten aitorpenerako da.

222 ereduaren hartzaileak, berriz, talde fiskalak dira, kooperatibenak barne, Sozietateen gai-
neko Zergaren araudi erregulatzailean eta kooperatiben araudi espezifikoan haientzat ezarritako 
araubide bereziaren arabera zergak ordaintzen dituztenak.

Eredu horiek modu telematikoan baino ez dira aurkeztuko.

Zuzeneko Zergen Zerbitzuak horren harira emandako txostena aztertu da.

Horregatik, eta dagozkidan ahalmenez baliatuz, hau

XEDATZEN DUT

1. artikulua. Onestea 202 eta 222 ereduak, sozietateen gaineko zergaren eta ez-egoiliarren 
errentaren gaineko zergaren konturako ordainketa zatikatuarenak

Bat. Onesten da 202 eredua: “Sozietateen gaineko zerga eta ez-egoiliarren errentaren gai-
neko zerga (establezimendu iraunkorrak eta lurralde espainiarrean ari diren atzerrian eraturiko 
errenta egozketaren araubideko erakundeak). Ordainketa zatikatua”.

Eredu hori foru agindu honen ondoren argitaratzen da.

Bi. Onesten da 222 eredua: “Sozietateen gaineko zerga. Zerga baterakuntzaren araubidea. 
Ordainketa zatikatua”.

Eredu hori foru agindu honen ondoren argitaratzen da.

2. artikulua. 202 eredua aurkeztu behar dutenak

Bat. Hurrengo 2. eta 3. apartatuetan aipatzen diren zergadunek 202 eredua erabiliko dute 
Arabako foru administrazioari ordainketa zatikatua ordaintzeko, maiatzaren 23ko 12/2002 Le-
gearen bidez onetsitako Euskal Autonomia Erkidegoarekiko Ekonomia Itunaren 17. artikuluan 
ezarritakoaren arabera.

Kuotarik ordaindu beharrik ez badago, 202 eredua aurkeztu beharko da beti, emaitza nu-
loarekin.

Bi. Ordainketa zatikatuaren 202 eredua nahitaez erabili beharko da sozietateen gaineko 
zergaren eta ez-egoiliarren errentaren gaineko zergaren ordainketa zatikatuak egiteko (establezi-
mendu iraunkorrak eta lurralde espainiarrean ari diren atzerrian eraturiko errenta egozketaren 
araubideko erakundeak). Ordainketa horiek Sozietateen gaineko Zergari buruzko azaroaren 27ko 
27/2014 Legearen 40. artikuluan eta martxoaren 5eko 5/2004 Legegintzako Errege Dekretuak 
onetsitako ez-egoiliarren errentaren gaineko zergari buruzko Legearen testu bateginaren 23. eta 
38.3 artikuluetan jasota daude, bai eta, urte natural bakoitzari dagokionez, Estatuko Aurrekontu 
Orokorren Legeetan horretarako jasotako xedapenetan ere.

Aurrekoa gorabehera, Sozietateen gaineko Zergari buruzko azaroaren 27ko 27/2014 Legearen 
VII. tituluaren VI. kapituluan eta onura kontsolidatuaren gaineko tributazioa kooperatiba taldeei 
egokitzeko arauak ematen dituen azaroaren 6ko 1.345/1992 Errege Dekretuan ezarritako zerga 
araubide bereziaren arabera zergak ordaintzen dituzten talde fiskalek, kooperatibek barne, 

hurrenez hurren, ezin izango dute ordainketa zatikatuaren 202 eredua erabili, 222 eredua erabili 
beharko baitute.

Hiru. Espainiako interes ekonomikoko taldeak eta aldi baterako enpresa elkarteak ez dira 
eredua aurkeztera behartuta egongo, baldin eta Sozietateen gaineko Zergari buruzko azaroaren 
27ko 27/2014 Legearen VII. tituluaren II. kapituluaren araubide bereziari atxikita badaude eta 
haietan duten partaidetzaren ehuneko osoa egoitza Espainiako lurraldean duten bazkideei edo 
kideei badagokie.

3. artikulua. 222 eredua aurkeztu behar dutenak

Bat. Hurrengo 2. apartatuan aipatzen diren zergadunek 222 eredua erabiliko dute Arabako 
foru administrazioari ordainketa zatikatua ordaintzeko, maiatzaren 23ko 12/2002 Legearen bidez 
onetsitako Euskal Autonomia Erkidegoarekiko Ekonomia Itunaren 20. artikuluan, bi apartatuan, 
ezarritakoaren arabera.

Kuotarik ordaindu beharrik ez badago, 222 eredua aurkeztu beharko da beti, emaitza nu-
loarekin.

Bi. Ordainketa zatikatuaren 222 eredua nahitaez erabili beharko da sozietateen gaineko 
zergaren ordainketa zatikatuak egiteko. Ordainketa horiek jasota daude Sozietateen gaineko 
Zergaren azaroaren 27ko 27/2014 Legearen 40. artikuluan, bai eta, urte natural bakoitzari dago-
kionez, Estatuko Aurrekontu Orokorren legeetan horretarako jasotako xedapenetan eta zerga 
taldeek –kooperatibenak barne– ordaindu beharko dituzte, baldin eta azaroaren 27ko 27/2014 
Legearen VII. tituluaren VI. kapituluan eta azaroaren 6ko 1.345/1992 Errege Dekretuan, hurrenez 
hurren, ezarritako zerga araubide bereziaren arabera ordaintzen badituzte zergak.

4. artikulua. 202 eta 222 ereduak aurkezteko epea

Foru agindu honetan onetsitako 202 eta 222 ereduak urte natural bakoitzeko apirileko, urriko 
eta abenduko lehenengo hogei egun naturaletan aurkeztuko dira.

Epearen azken eguna egun baliogabea bada, hurrengo egun baliodunera arte luzatuko da epea.

5. artikulua. 202 eta 222 ereduak aurkezteko modua, baldintza orokorrak eta Internet bidez 
aurkezteko prozedura

202 eta 222 ereduak Arabako Foru Aldundiaren egoitza elektronikoaren bitartez aurkeztu 
behar dira.

202 eta 222 ereduak bide telematikoz aurkezteko prozeduran, aurkezteko eginbeharra duen 
entitatea edo berak baimendutako aurkezlea Internetetik konektatu beharko da Arabako Foru 
Aldundiaren egoitza elektronikoarekin, onartutako ziurtagiri elektronikoaren bidez edo Arabako 
Foru Aldundiak baimendutako sarbide-sistema alternatiboen bidez.

Zerga-eredua linean sortzeko, egoitza elektronikoarekiko konexioa egin ondoren, ondoko tra-
mite hau aukeratu beharko da: “Banakako aitorpenak aurkeztea”. Zerbitzu horren bidez, eredua 
sortu ahal izango da, eta linean sortutako eredua Ogasun, Finantza eta Aurrekontu Sailari bidali.

Bidalitako ereduarekin batera dokumentazioa aurkeztu behar bada, bide telematikoz aur-
keztu beharko da.

AZKEN XEDAPENA

Foru agindu hau ALHAOn argitaratu eta hurrengo egunean jarriko da indarrean.

Vitoria-Gasteiz, uztailaren 28a

Lehenengo diputatu nagusiordea eta Ogasun, Finantza eta Aurrekontu Saileko foru diputatua
ITZIAR GONZALO DE ZUAZO

Ogasun zuzendaria
MARÍA JOSÉ PEREA URTEAGA

Zergaldiaren hasiera data n Fecha del inicio del período impositivo

Arabako LHan egindako eragiketen ehunekoa n Porcentaje del volumen de operaciones en el TH Álava

Sartu beharreko kuota n Cuota a ingresar

Berandutze korrituak  n Intereses de demora 

Konturako sarrera n Ingreso a cuenta 

Sartu beharreko likidoa/itzultzekoa n Líquido a ingresar/devolver 

Luzapen errekargua n Recargo de prórroga 

RE
. 2

2/
02

3

202

Ogasun, Finantza
eta Aurrekontu Saila

Departamento de Hacienda,
Finanzas y Presupuestos

IFZ n NIF  Sozietatearen izena n Razón social

AITORTZAILEA  n  DECLARANTE

ZATIKAKO ORDAINKETA n PAGO FRACCIONADO

LIKIDAZIOA n LIQUIDACIÓN

Impuesto sobre Sociedades e Impuesto  
sobre la Renta de no Residentes
Establecimientos permanentes y entidades en régimen de atribución de 
rentas constituidas en el extranjero con presencia en el territorio español

Sozietateen gaineko Zerga eta Ez-egoiliarren 
Errentaren gaineko Zerga
 Establezimendu iraunkorrak eta lurralde espainiarrean ari diren  
atzerrian eraturiko errenta egozketaren araubideko erakundeak

Ekitaldia n Ejercicio Epealdia n Período

SORTZAPENA  n  DEVENGO

ORDEZKOA  n  SUSTITUTIVA

Ordezko aitorpena
Declaración sustitutiva 901

Abizenak eta izena edo sozietatearen izena 
Apellidos y nombre o razón social 

Telefonoa 
Teléfono

Helbide elektronikoa 
Correo electrónico

HARREMANETARAKO PERTSONA  n  PERSONA CON QUIEN RELACIONARSE

09 10 11

902
Aurreko aurkezpen zenbakia
Número de presentación anterior

* Aitorpena ordezkoa bada, idatz ezazu aurreko aitorpen aurkezpenaren zenbakia
* Si la declaración es sustitutiva, consigne el número de presentación anterior

Epez kanpo eta errekerimendu bidez aurkeztua
Presentación fuera de plazo por requerimiento 930

RE
. 2

2/
02

4

222
ZATIKAKO ORDAINKETA n PAGO FRACCIONADO

Impuesto sobre Sociedades 
Régimen de consolidación fiscal

Sozietateen gaineko Zerga 
Zerga baterakuntzako erregimena

Ogasun, Finantza
eta Aurrekontu Saila

Departamento de Hacienda,
Finanzas y Presupuestos

IFZ n NIF  Sozietatearen izena n Razón social

AITORTZAILEA  n  DECLARANTE

Ekitaldia n Ejercicio Epealdia n Período

SORTZAPENA  n  DEVENGO

01

02

03

05

06

08

07

Zergaldiaren hasiera data n Fecha del inicio del período impositivo

Arabako LHan egindako eragiketen ehunekoa n Porcentaje del volumen de operaciones en el TH Álava

Sartu beharreko kuota n Cuota a ingresar

Berandutze korrituak  n Intereses de demora 

Konturako sarrera n Ingreso a cuenta 

Sartu beharreko likidoa/itzultzekoa n Líquido a ingresar/devolver 

Luzapen errekargua n Recargo de prórroga 

LIKIDAZIOA n LIQUIDACIÓN

ORDEZKOA  n  SUSTITUTIVA

Ordezko aitorpena
Declaración sustitutiva 901 902

Aurreko aurkezpen zenbakia
Número de presentación anterior

* Aitorpena ordezkoa bada, idatz ezazu aurreko aitorpen aurkezpenaren zenbakia
* Si la declaración es sustitutiva, consigne el número de presentación anterior

Epez kanpo eta errekerimendu bidez aurkeztua
Presentación fuera de plazo por requerimiento 930

Abizenak eta izena edo sozietatearen izena 
Apellidos y nombre o razón social 

Telefonoa 
Teléfono

Helbide elektronikoa 
Correo electrónico

HARREMANETARAKO PERTSONA  n  PERSONA CON QUIEN RELACIONARSE

09 10 11

